
 

ጋዜጣዊ መግለጫ  

አሜሪካ ኤምባሲ 
አዲስ አበባ                                     
2013/19 
 

 
57 አዲስ የሰላም ጓድ በጎ ፈቃደኞች በአሜሪካ ኤምባሲ ቃለ መሃላ ፈጸሙ 

 
አዲስ አበባ፣ መስከረም 10 ቀን 2006 ዓ.ም.፤ በዛሬው ዕለት ዕጩ አምባሳደር ፓትሪሺያ ሃስላክ 57 
አዲስ የአሜሪካ ሰላም ጓድ በጎ ፈቃደኞችን አዲስ አበባ በሚገኘው የአሜሪካ ኤምባሲ ቃለ መሃላ 
አስፈጽመዋል፡፡ ይህን አዲስ የበጎ ፈቃደኞች ቡድን ጨምሮ፤ በአሁኑ ወቅት በኢትዮጵያ 203 
ያህል የሰላም ጓድ በጎ ፈቃደኞች እንግሊዝኛ ቋንቋን በማስተማር፣ ኤች አይ ቪ/ ኤድስን 
በመዋጋት፣ የአካባቢ መጎዳትን በመከላከል እና የምግብ ዋስትናን በማስፋፋት አገልግሎት ላይ 
ተሰማርተዋል፡፡ አገልግሎት የሚሰጡባቸው ክልሎችም አማራ፣ ኦሮሚያ፣ትግራይ እና ደቡብ 
ብሔሮች ብሔረሰቦች እና ሕዝቦች ክልል ናቸው፡፡ 

አዲሱ የበጎ ፈቃደኞች ቡድን አባላት በትምሕርት  ዘርፍ የሚያገለግሉ ሲሆን፤ ሁሉም በኢትዮጵያ 
የእንግሊዘኛ ቋንቋ ማስተማርን ለማሻሻል በሚሰራውና ከኢትዮጵያ የትምሕርት ሚኒስቴር እና ዩ 
ኤስ ኤ አይ ዲ ጋር በመተባበር በሚተገበረው አይ ቲ ኢ ኤል ኢ በሚባለው ፕሮጀክት ስር 
የሚያገለግሉ ይሆናል፡፡ በዚህ ፕሮጀክት በትምሕርት ዘርፍ ለማገልገል ከመጡ የበጎ ፈቃደኞች 
ቡድን ይህ ሶስተኛው ነው፡፡ 

ፕሬዚደንት ጆን ኤፍ ኬኔዲ የሰላም ጓድን ካቋቋሙ አንድ ዓመት በኋላ እ.ኤ.አ. በ1962 የሰላም 
ጓድ መርሃ ግብር እንዲመሰረት ከጋበዙ የመጀመሪያዎቹ አገራት አንዷ ኢትዮጵያ ነበረች፡፡ 
የመርሃ ግብሩ ዋነኛ ትኩረት ትምሕርት ሆኖ፤ ግቡም የተማሩ ሰራተኞችን ማሰልጠንና የምጣኔ 
ኃብት ዕድገትን ማስፋፋት ነበር፡፡ በተጨማሪም የሰላም ጓድ በጎ ፈቃደኞች በግብርና፣ በቱሪዝም፣ 
በጤና እና በምጣኔ ኃብት ልማት ዘርፍ አገልግለዋል፡፡ የመጀመሪያው የሰላም ጓድ ቡድን ወደ 
ኢትዮጵያ ከመጣበት እ.ኤ.አ. ከ1962 ዓ.ም. ጀምሮ ከ3,500 የሚበልጡ ፈቃደኞች በኢትዮጵያ 
አገልግለዋል፡፡ 

እ.ኤ.አ. ከ1961 ጀምሮ ከ200,000 የሚበልጡ የሰላም ጓድ በጎ ፈቃደኞች በአሜሪካውያንና 
ባገለገሉባቸው የ139 አገራት ሕዝቦች መካከል የተሻለ መግባባትን ለመፍጠር እገዛ አድርገዋል፡፡ 
የሰላም ጓድ በጎ ፈቃደኛ ለመሆን በዜግነት አሜሪካዊ ፣ በዕድሜም ቢያንስ 18 ዓመት መሆን 
ያስፈልጋል፡፡ የሰላም ጓድ አገልግሎት ለ27 ወራት የሚቆይ መርሃ ግብር ነው፡፡ 

